
კომენტარები ასოცირების შეთანხმებისა და დღის წესრიგის იმპლემენტაციის 2019 წლის სამოქმედო გეგმის პროექტზე (მართლმსაჯულების სექტორი, სამართალაღსრულება)

· 27.5 - ორგანულ კანონში ცვლილებების შეტანის გზით მოსამართლის დაწინაურების გამჭვირვალე და ობიექტურ კრიტერიუმებზე დაფუძნებული სისტემის შემუშავება;	Comment by Nona Kurdovanidze: მნიშვნელოვანია, რომ არამხოლოდ დაწინაურების, არამედ შერჩევა/დანიშვნის შემთხვევაშიც შემუშავდეს გამჭვირვალე და ობიექტურ კრიტერიუმებზე დაფუძნებული სისტემა; 

მნიშვნელოვანია, მოსამართლეთა შერჩევა-დანიშვნის კონკრეტული კრიტერიუმები შეფასებისას მოხდეს არა მხოლოდ ქულობრივი შეფასება, არამედ დასაბუთება.

ვინაიდან პროცედურა და კრიტერიუმები საერთოდ არ არსებობს, მნიშვნელოვანია კანონმდებლობით დადგინდეს სასამართლოს თავმჯდომარეთა/მოვალეობის შემსრულებელთა შერჩევის პროცედურა და კრიტერიუმები. ამასთან, მოწესრიგდეს მოვალეობის შემსრულებელთა თანამდებობაზე განწესების ვადები. 


· 37.1 - საქმეთა ელექტრონული განაწილების სისტემის მონიტორინგი და მენეჯმენტის დეპარტამენტის შესაძლებლობების გაძლიერება;	Comment by Nona Kurdovanidze: აღსანიშნავია, რომ საქმის ელექტრონულად განაწილების წესით შენარჩუნებულია სასამართლოთა თავმჯდომარეთა ფართო დისკრეცია, მართლმსაჯულების განხორციელების შეფერხების თავიდან ასაცილებლად: ა. მოსამართლეს დაავალოს საქმის განხილვაში მონაწილეობა ამავე სასამართლოს სხვა პალატაში ან საგამოძიებო კოლეგიაში; ბ. ამავე სასამართლოს სხვა სპეციალიზებულ შემადგენლობაში; გ. მოსამართლეს დაავალოს მაგისტრატი მოსამართლის უფლებამოსილების განხორციელება, ხოლო მაგისტრატ მოსამართლეს - საქმის მისი სამოქმედო ტერიტორიის გარეთ, რაიონულ (საქალაქო) სასამართლოში განხილვა. სასამართლოს თავმჯდომარე ინარჩუნებს ვიწრო სპეციალიზაციის ფარგლებში მოსამართლეთა შემადგენლობის განსაზღვრის უფლებამოსილებას, რაც საქმეთა განაწილების სისტემაში სასამართლოს თავმჯდომარის ჩარევის  რისკებს ტოვებს. ამასთან, საბჭოს უფლებამოსილება განსაზღვროს მოსამართლეთა ვიწრო სპეციალიზაცია შეუზღუდავია, რაც საბჭოს ანიჭებს განუსაზღვრელ დისკრეციას, მოსამართლეთა სპეციალიზაცია დაადგინოს საქმეთა შემთხვევით განაწილების პრინციპის საზიანოდ. 

მნიშნელოვანია, კონკრეტული აქტივობები ისე განისაზღვროს, რომ აღნიშნული პრობლემის აღმოფხვრას შეუწყოს ხელი. 


· 37.2 - საერთო სასამართლოების სისტემაში საქმისწარმოების ელექტრონული პროგრამის მუშაობის გაუმჯობესება.	Comment by Nona Kurdovanidze: ძალიან ზოგადი ფორმულირებაა. მნიშვნელოვანია, დაკონკრეტდეს, რა ტიპის ხარვეზები აქვს ახლა ელექტრონულ პროგრამას, რომლის გაუმჯობესებაც იგეგმება. 


· 44.1 - იუსტიციის უმაღლესი საბჭოს საქმიანობის გაუმჯობესების მიზნით, საკანონმდებლო ცვლილებების პროექტის შემუშავება;	Comment by Nona Kurdovanidze: მნიშვნელოვანია, დაკონკრეტდეს, საბჭოს საქმიანობის გაუმჯობესებისათვის რა ცვლილებების განხორციელებაა დაგეგმილი. იგულისხმება გამჭვირვალობის პრობლემის აღმოფხვრა, გადაწყვეტილებების დასაბუთებულობის ხარისხი გაუმჯობესება, სხდომის ოქმების გამოქვეყნების წესის გაუმჯობესება, სხდომების მომზადება და მენეჯმენტი თუ სხვა. 


· 49.2 - მოსამართლეთა დისციპლინური სამართლწარმოების კანონმდებლობის შემდგომი გაუმჯობესება;	Comment by Nona Kurdovanidze: მნიშვნელოვანია, კონკრეტულად ჩაიწეროს, რა მიმართულებით იგეგმება გაუმჯობესება. 

მოსამართლის დისციპლინური პასუხისმგებლობის საფუძვლების ახლებური ჩამონათვალი კვლავ არ არის მიღებული, რაც  დააკმაყოფილებდა  კანონის განჭვრეტადობის მოთხოვნებს. ამიტომ, მნიშვნელოვანია, აქცენტი გაკეთდეს ამ საკითხზეც.

მნიშვნელოვანია, ასევე გაიწეროს აქტივობები დამოუკიდებელი ინსპექტორის დამოუკიდებლობისთვის მეტი გარანტიების დასადგენად. 


მნიშვნელოვანია გეგმას დაემატოს შემდეგი საკითხები: 
1. პროკურატურის რეფორმის გაგრძელება - საქართველოს ორგანული კანონი „პროკურატურის შესახებ“ საქართველოს კონსტიტუციის ახალ რედაქციასთან მხოლოდ ფორმალურ შესაბამისობას უზრუნველყოფს, რაც, თავისთავად, არ არის საკმარისი პროკურატურის სრულფასოვანი რეფორმის განსახორციელებლად. საპროკურორო საბჭოს არა აქვს საკმარისი გარანტიები ფუნქციური და ინსტიტუციური დამოუკიდებლობის მისაღწევად;
2. სისხლის სამართლის კოდექსის რეფორმის გაგრძელება სასჯელთა ლიბერალიზაციის, კანონმდებლობის მოდერნიზაციის მიზნით და მისი ევროკავშირისა და საერთაშორისო სტანდარტებთან სრული შესაბამისობის უზრუნველყოფა - სისხლის სამართლის კოდექსის პროექტი ამ დრომდე არ არის წარდგენილი საქართველოს პარლამენტში, ამიტომ, მნიშვნელოვანია, აღნიშნული საკითხი ისევ მოხვდეს დღის წესრიგის გეგმაში; 
3. „სისხლის სამართლის პროცესში სამართლიანი სასამართლოს, სასამართლოს ხელმისაწვდომობისა და პროცედურული უფლებების უზრუნველყოფის გაგრძელება ადამიანის უფლებათა ევროპული კონვენციის, სასამართლოს პრეცედენტული სამართლისა და ევროპის საბჭოს სხვა შესაბამისი კონვენციებით, საქართველოს მიერ აღებული ვალდებულებების შესაბამისად, გამომდინარე საქართველოს ვალდებულებების მიხედვით - შინაგან საქმეთა სამინისტრომ დააანონსა 2019 წლის განმავლობაში 2 მნიშვნელოვანი რეფორმის გატარება ა) სისხლის სამართლის საპროცესო კოდექსში ცვლილებების შეტანა, რომლითაც გაიმიჯნება გამომძიებლისა და პროკურორის უფლებამოსილებები; ბ) ადმინისტრაციულ სამართალდარღვევათა კანონმდებლობის რეფორმა. მნიშვნელოვანია, რომ აღნიშნული აქტივობები გეგმაშიც აისახოს. 

1

